
Sumario
A conservacion da cidade historica, que coma un palimpsesto reflicte as necesidades e as aspiracions da
sociedade que en cada época a construiu, ¢ un acto de respeto a unha herdanza e a uns principios e valores.
Abstract
The conservation of the historic city, which as a palimpsest reflects the necessities and aspirations of the
society as it was a t the time of construction, is an act of respect of the heritage and its principles and values|

CENTRO HISTORICO DE BETANZOS

Pensar que o deterioro perceptible, hoxe en dia, do Centro Historico de Betanzos € s6
un problema do seu tecido construido ¢ un erro.

E necesario comprender que o tecido edificado que lle d4 sentido, é consecuencia
dunha realidade mais ampla. Como materialidade aparente da cidade, a sta arquitectura é
o reflexo das condicidns socioculturais, econdmicas ¢ tamén politicas. A cidade é un
«organismo vivoy que evolucione e revela, na sta arquitectura e no seu uso, os cambios,
os momentos historicos e as capacidades técnicas da sociedade de cada época.

Por outra banda, 4 hora de definir a cidade histérica, debémola considerar constituida
polo centro historico (declarado Conxunto Historico-artistico en 1970), pero tamén pola
cidade que o arrodea e que se construiu a par, polos espacios de actividade (vinculados
maioritariamente 4 agricultura e 6 comercio), os de mercado, polos camifos, estruturantes
do conxunto, e polos rios que, ademais de organizar o espacio agrario, son un medio de

transporte ¢ de mobilidade que inflien no
conxunto urbano e un grande potencial te-
rritorial e de futuro.

Unha lectura de feitos culturais/arquitec-
tonicos presentes na cidade historica, ¢ que
se poden detectar actualmente, axtidannos
a entender a realidade visible, a evolucion
historico-social e definen o punto de partida
para a sua analise/comprension:

Betanzos, desde a orixe, colonizou un
espacio singular/referencial (castro de Unta)
e un territorio/entorno agrario de gran rique-
za. Como no resto de Galicia, nesta
poboacion conviviron, en distintas épocas,
distintos pobos, gremios e clases sociais,
complementandose ¢ compartindo espacio
e cultura, que foron deixando vestixios na
construccion de edificios e espacios publi-
co/colectivos 6 longo do tempo. Asi, agri-

cultores, marifieiros, comerciantes, artesans, burgueses, nobres, xudeos... xente de igrexa,
mecenas... contribuiron, na sia medida, 4 formacion da cidade e, ainda hoxe, recofiécense
nela o que cadaquén aportou.

Os agricultores e mareantes (marifieiros que en determinadas épocas se adicaban a
labores agricolas), aportaron un tipo de casa caracterizada por dispoiier de dtas plantas: a
baixa (onde se gardaban os apeiros), a voltas con soportais, ¢ a alta, habitualmente, con balcén
(como un hoérreo) (Erias, 1982).

Tamén se lles debe a organizacion agraria, camifios, sistema de rega e, sobre todo, unha
nova relacion co rio, xa que aproveitaban os ciclos da marea (de ai o seu nome) para transportar
os materiais no barco. Sublifiar que os marifieiros fixeron deste fondo de ria un porto importan-
te, descubriron un potencial 6 que non se lle prestou, ainda, a atencién que merece.

Os comerciantes (6 pormenor e tendeiros, basicamente), algins chegados dende
«outras terras», souberon sacarlle partido 6 enclave, tanto para a venda dos produtos

locais, como para facer deste lugar un punto de referencia comercial e de mercado. A 1?
feira foi concedida por Sancho IV (século XIII), logo unha feira «franca» no século XV
(permitia a venda libre e troco durante un mes, proteccion 6s feirantes...). A arquitectura
asociada ¢é a «casa gética mercantil». Recofiécese por dispor de baixos comerciais con
«trastenday, peza que se relacionaba cun patio traseiro alleo 6 ptblico (con paso polo
interior das illas/mazas, hoxe desaparecidos) e na planta alta a vivenda do comerciante.
Esta arquitectura define a imaxe dalgunhas raas do casco ¢ dos seus arredores. Os espa-
cios para as feiras e mercados mesturanse e a voltas organizan o tecido urbano.

Os artesans (panadeiros, xoieiros, latoeiros, sombreireiros, albardeiros...), crearon gre-
mios que xeraron barrios e/ou rias propias na cidade. Localizaronse «intramuros» ¢ adop-
taron a tipoloxia constructiva dos comerciantes.

Os nobres, dende a Alta Idade Media déronlle, coa construccion das suas casas e
pazos urbanos, calidade o tecido edificado. Recofiécense as suas obras polos materiais ,
a tecnoloxia empregada e polo tamafio do solar ocupado. O acabado en pedra labrada dos
ocos, remates, esquinas... serviron de modelo para outras edificacions que copiaban
materiais e técnica.

A igrexa, sempre presente de xeito destacado nas comunidades agricolas, destaca
aqui, pois tres dos templos mais significativos do romanico tardio galego atopanse nesta
cidade: o convento de San Francisco (do que s6 queda o templo), e as igrexas de Sta Maria
e de Santiago. Construidas no derradeiro tercio do século XIV, e probablemente polos
mesmos gremios e albaneis (repeticion de motivos relixiosos, 0 mesmo xeito de facer os
relevos, similar estilo arquitectonico...) constitiien un conxunto monumental Ginico, que
destaca sobre o tecido residencial. Sta Maria e Santiago, por ser parroquias, organizaron

tamén o barrio/entorno e a sua rivalidade foi motivo de disputas (coa conseguinte
duplicidade do oficios e mercado). Completando este conxunto, aparecen «extramurosy
as ordes mendicantes, ademais de San Francisco, Santo Domingo. Logo tamén as Agusti-
nas Recoletas que, xunto ca igrexa de San Roque, ordenaban os bordes da cidade.

A burguesia que se implanta a finais do século XVII, a imitacién das sociedades
europeas as que copiaban, introduciu novas edificacions: liceo, teatro, biblioteca, cafés...
rincons de estancia, paseos, ocio (cantons, soportais...) e un xeito de vivir, costumes, que
se arraigaron na poboacion afectdindoa nos hébitos e tradicions. Aportaron &s casas
(novas ou ampliadas) desta época, a galeria como elemento distintivo, ollando ds lugares
de paseo soleados. As edificacions singulares (liceo, teatro) levaban aparelladas espacios
libres complementarios que lles daban aparencia «institucional» e son referentes no
conxunto urbano.

Especial mencién merecen no Betanzos de finais do XIX, os mecenas, os intelectuais
e os «intelixentes de obrasy». Os primeiros, promovendo e costeando obras relevantes e de
gran contido social, parque enciclopédico, hospital, asilo, escolas (a principios do século
XX, non habia nesta cidade analfabetos), lavadeiro publico... de importancia arquitectonica
e social para a cidade e o seu entorno. Os intelectuais débeselle a existencia de periodicos
(El Censor, La Libertad, Las Marinias, Las Riberas del Mendo, El Mendo, El Pueblo, El
Progreso, Otro Pueblo, La Aspiracion, La Defensa, Nueva Era,... e outros, importantes
para a creacion de pensamento e discusion), biblioteca, museo e a loita por obter o FFCC
e infraestructuras publicas. Os «intelixentes de obras» (Erias/Veiga, AB2003, AB2006)
como encargados de informar, dirixir e desefiar, elementos, trazados, alifiacions, controlar
obreiros publicos e obras particulares, deixaron o seu sinal en moitas partes da cidade.

0 CASCO HISTORICO DE BETANZOS: ANALISE DA REALIDADE CONSTRUCTIVA ACTUAL

Rua Travesa.. Ruia da Fonte de Unta.

Con este breve repaso pola realidade que atopamos, quérese sinalar que a cidade que
cofiecemos/herdamos ¢ froito da sociedade, da stia capacidade tecnoldxica e das stas
aspiracions, en todos e cada un dos momentos historicos.

Deste xeito, ambito (lugar), momento historico (tempo/sociedade) e arquitectura (feito
cultural) deben estar conxuntamente presentes na andlise (obxectivos), no estudio
(diagnose) e nas posibles propostas (actuacions).

Por outra banda, debemos sinalar que o que distingue Betanzos, ademais da stia
especial localizacion, ¢ a mestura de tipos constructivos na materializacion do seu tecido
edificado. A convivencia, a complementariedade e o contraste, singularizan os espacios
que se viven e usan con intensidade. O que debemos engadir a importancia do tecido
agrario que rodea 6 nucleo e que lle serve de horizonte. Este paisaxe agrario aparece,
cando as edificacions permiten a mais pequena «regandixa», como pano de fondo, que se
reflexa nelas mesmas, nos seus balcons e nas stias galerias.

E o conxunto formado polo enclave, a stia arquitectura, o «campo» ¢ a sociedade o que
mantén a Betanzos coma lugar singular e recofiecido.

Son, nembargantes, as transformacions no mundo agrario e mercantil, a aparicion de
novas necesidades, novas costumes ¢ xeitos de habitar, os cambios sociais ¢ a falla de
prevision das autoridades, o que esta influindo nos cambios que estan ocorrendo no
centro historico:

-O coche, e a sua integracion no noso habito de vida, que fai que a poboacion se
traslade a zonas de menor valor urbano pero que ofrecen servicios hoxe esixidos.

-As condicions de habitabilidade esixible 4s vivendas.

-Os novos xeitos de mercado, os centros comercias proximos e de facil acceso.

-A transformacion da actividade agraria.

-O envellecemento da poboacion.

-As herdanzas, xeralmente confusas, que dificultan a responsabilidade patrimonial.

-O esquecemento dos gobernantes.

-A falla de aplicacion das normativas que permiten o abandono/deterioro/destruccion
do patrimonio.

-O envellecemento das edificacions e a carencia de conservacion das mesmas.

Este conxunto de motivos que afectan illada ou conxuntamente, fai que o tecido mostre
certos sintomas:

-Deterioro e abandono de/en edificacions (canaldns, fiestras, muros...).

-Destrucion de edificios significativos/representativos.

-Actuacions fora de «escalay, de altura de volume, inacabadas, mal rematadas.

-Infrautilizacion de edificios colectivo/publicos (mercado...).

-Reutilizacion inadeucada de espacios e edificacions.

-Abandono de baixos comerciais € vivendas.

-Desaparicion de poboacion nativa e aparicion de inmigracion e marxinalidade.

-Case inexistente implantacion de negocios e vivenda novos.

Unidos 4 inexistencia dun plan de mobilidade e un desacertado plan peonil, fan que o
centro historico presente un aspecto indeseado.

As posibilidades e recomendacions para intervir deberian sair do estudio e adapta-
cion das experiencias xa realizadas satisfactoriamente en conxuntos historicos recofiecidos
e das teorias que delas emanaron: Bolonia, Santiago de Compostela, Valencia... Unha pista
moi importante ¢ a integracion do centro historico na estructura urbanistica territorial; por
iso a actuacion na cidade histérica non pode ser abordada de xeito illado, debe incluirse na
idea global da cidade, do que se desprende:

-A necesidade dun Plan Global de «conservacion activa» que sirva de marco institucional

Arriba, Porta da Ponte Nova.

de defensa do imaxinario cultural, que pro-
cure o equilibrio entre as esixencias do pro-
greso e a salvagarda dos valores ambientais.
Que contefa:

-Un programa de restauracion que
abrangue todo o conxunto do tecido
histoérico (importancia da delimitacion), que
4 vez distinga as particularidades dos
distintos ambitos que o compofien
(ocupacion, estado, uso...).

-Que inclua, o dito programa, unha
proposta socio-politica de integracion para
as distintas capas sociais, con especial
interese polos grupos vulnerables.

-Que aporte unha reorganizacion
urbana, con desenrolo de equipamentos e
servicios colectivos.

-Que a conservacion fisica do existente permita novas operacions urbanas.

-Que fixe obxectivos e estratexias (mobilidade, comerciais, equipamentos...) que xeren
emprego ¢ eviten conflictos sociais.

-Que incorpore Plans pormenorizados e executables que unan propostas urbanisticas
coas arquitectonicas e de proteccion do patrimonio.

Especificidade do proceso de analise:
-Relacioén técnica urbana-politica (xestion e control).
-Lectura da relacion tedrico- morfoloxica da cidade (tipoloxia/estructura).

Canton de Claudino Pita.

Actuacions concretas:

-«Conservacion activa» de zoas de vivenda.

-Restauracion conservativa/planificacion.

-Resolucion de medianeiras e lugares especificos.
-Programa amplo de servicios e equipamentos publicos.
-Focos de agregacion/referencia simbdlica.

-Usos hibridos

-Fluxos de actividade.

-Recuperacion do sistema de espacios verdes e areas libres.
-Obxectivo social.

-Plan de mobilidade con especial atencion 6 coche individual.

Particular e especificamente:

No que se refire 6 Plan de Vivenda, este deberia considerar:

-A expropiacioén do chan e inmobles para aloxamento, que facilite a intervencion, tanto
da administracion como de inversions privadas. Valorando a posibilidade alternativa, fronte
4 expropiacion, de sistemas de autoxestion cooperativa con desenrolo de convenios coas
propiedades privadas.

-A recalificacion de vivendas co desenrolo simultdneo de restaurantes, garderias,
pensions, hostais, librerias... que enriquezan o tecido urbano.

-A conversion de vivendas en usufructo a cooperativas de propiedade indivisa,
mantendo a parcelacion e a trama urbana.

-A incorporacién da iniciativa privada, facilitando o desenrolo da economia local
asociada ¢ proceso de rehabilitacion.

A restauracion deberia proceder dunha revision da organizacidn interna/externa de
cada illa/maza, apoiada na analise historica-morfoloxica de cada unha, que mostre as
diferencias e particularidades propias, para actuar:

-Recuperando elementos de organizacion orixinais.

-Articulando novos usos (cafés, oficinas, librerias) con vivendas para colectivos
especificos (mozos, estudantes, maiores, familias, parellas...)

-Recompoiiendo o sistema interior das illas/mazas con servicios e equipamentos
situados nas plantas baixas, que permitan o acceso ¢ interior das mesmas.

-Intervindo co emprego de «técnicas pobresy, tradicionais, con empresas pequenas e
recuperando e formando profesionais.

A xestion e control é probable que esixa a creacion dun ente administrativo que facilite
e permita:

-A reutilizacién, revitalizacion/revision funcional e xestion racional do espacio
construido existente, mediante programas e profesionais (xestores culturais...).

-O desenrolo de actividades econdmicas estratexias e participacion cidadan.

-O aproveitamento da potencialidade econdmica do centro histdrico, con aproveitamento
das caracteristicas do asentamento (rios).

-Actuacions de indole urbanistica/arquitectonica/econdmica/social.

-A intervencion de fundacidns e mecenado, independentes ou combinadas coa xestion
publica.

Como conclusion:

Intervir no centro historico debe ser, en principio, unha actuacion
embrionaria que sirva de base para un proceso global
de renovacion do conxunto da cidade.

